
Equay-wuk (Women's Group)
16 Fourth Avenue

P.O. Box 1781
Sioux Lookout, Ontario P8T 1C4

ᑭᑭᑐᐧᐃᓐ: (807) 737-2214
ᐁᑲ ᑲᑎᐸᐃᑲᑌᓯᓄᒃ 1-800-261-8294

ᐸᒃᔅ ᐊᑭᑕᓱᓐ: (807) 737-2699
ᐱᐧᐊᐱᑯᒃ ᐅᔑᐱᐊᒪᑎᐧᐃᓐ: equaywuk@nwconx.net

ᐱᐧᐊᐱᑯᒃ ᐃᓇᐱᓐ: www.equaywuk.ca

ᐅᓐᑌᕆᐅ ᐅᑭᒪᐧᐃᓂᒃ ᑭᐅᒋᐸᑭᑎᓇᑲᓂᐧᐃ ᔓᓂᔭ. ᒪᒪᐤ ᐃᐧᑫᐧᐊᒃ ᐧᐃᒋᐃᐧᐁᐧᐃᓐ 
ᑭᐅᒋᐅᔑᒋᑲᑌᐧᐊᓐ ᐅᐅᒪ ᑲᐧᐃᓐᑌᑭᓐ ᑲᔦ ᑲᐧᐃᓐ ᐅᓐᒋᒪᑲᓯᓄᐧᐊᓐ ᐅᓐᑌᕆᐅ ᐅᑭᒪᐧᐃᓂᒃ.

ᑭᑕᑲᔥᑭᑐᓐ ᑫᑭᓐ ᒋᐧᐃᒋᑐᔭᓐ ᒋᓇᑲᔥᑭᑲᑌᒃ 
ᑲᐧᐃᓴᑲᐅᑯᐧᐊᒡ ᑎᐯᓐᒋᑫᐧᐃᓂᒃ 

ᑲᑕᔑᒪᓀᓂᒥᑎᓇᓂᐧᐊᒃ

•  ᑭᑫᓐᑕᓐ ᐧᐁᑯᓀᓐ ᐅᐅᐧᐁ ᑎᓄᐧᐃ ᐃᔑᓭᐧᐃᓐ ᑲᔦ ᐊᓂᓐ  
  ᐁᔑᒪᔑᓭᐃᐧᐁᒪᑲᒃ

•  ᑲᐧᑫᓂᓯᑕᐧᐃᓇᓐ ᐁᔑᓇᐧᑲᒃ ᑲᔦ ᐁᓇᐱᓇᓂᐧᐁᒪᑲᒃ  
  ᓇᓀᑲᒋᐃᐧᐁᐧᐃᓐ

•  ᐧᐃᑐᑲᐧᐃᑯᒃ ᑎᐯᓐᒋᑫᐧᐃᓇᓐ ᑲᔦ ᑕᔑᑫᐧᐃᓇᓐ ᑲᐅᒋ  
  ᐧᐃᑕᓄᑭᒥᑎᐧᐊᒡ ᑲᑲᐧᑫ ᑭᐱᑎᓇᒧᐧᐊᒡ ᑎᐯᓐᒋᑫᐧᐃᓂᒃ  
  ᑲᑕᔑᒪᓀᓂᒥᑎᓇᓂᐧᐊᒃ

•  ᑕᔑᓐᑕᒪᑫᓐ ᐊᓐᑎ ᑫᑭᐊᓄᒋᑭᐧᐁ ᒥᓄᔭᓂᐧᐊᑭᐸᓐ

•  ᓇᓇᑐᔥᑲᓐ ᐧᐃᑐᑲᑯᐧᐃᓐ ᑭᔥᐱᓐ ᑭᓐ ᑫᒪ ᐊᐧᐃᔭ ᑲᑭᑫᓂᒪᒡ  
  ᐁᓴᓇᑭᓭᐃᑯᔦᒃ ᐅᐧᐁ ᑎᓄᐧᐃ ᐃᔑᓭᐧᐃᓐ

•  ᑲᐧᐃᑕᓄᑭᒥᑎᒥᓐ. ᑲᐱᒪᓄᑲᑕᒥᓐ.

•  ᐅᓇᑐᓐ ᑲᐃᔑᑕᔭᓐ ᒋᐊᔭᒪᑲᒃ ᓴᑭᐃᐧᐁᐧᐃᓐ  ᑫᑯᐧᐃᓐ  
  ᐸᑭᑎᓇᑫᓐ ᒋᑕᐧᑲᒃ ᒥᑲᑎᐧᐃᓐ.

ᐊᓂᑦ ᑫᑯᓇᓐ ᑫᑭᑲᓂᑲᑕᒪᐸᓐ

ᐸᑎᓄᐧᐊᒃ ᐊᐱᓄᒋᔕᒃ ᐁᔥᑲᒻ ᐊᑯ ᐁᐧᐃᓂᔥᑲᑎᓯᐧᐊᒡ, ᑲᐧᐃᓐ 
ᑲᔦ ᒋᐧᐃᐱᓯᓐᑕᒧᐧᐊᒡ ᑲᔦ ᐁᐧᐃᑭᐧᐊᓂᒧᐧᐊᒡ. ᐊᐱᒋ ᑲᔦ 
ᐁᔥᑲᒻ ᓴᓇᑫᑕᐧᑲᓐ ᑲᐅᐱᑭᐊᐧᐊᓱᓇᓂᐧᐊᒃ. ᑕᐧᑲᓄᓐ ᑫᑯᓇᓐ 
ᑫᑭᐃᔑᒋᑫᔭᐸᓐ ᒋᐅᒋᐧᐃᒋᐃᑎᓱᔭᓐ ᑫᑯᓐ ᑲᐅᒋᓴᓇᑭᓭᔭᓐ 
ᑲᐃᔑᑕᔭᓐ

ᐧ  ᑲᐧᑫᒋᒥᒃ ᒋᐧᐊᐧᐃᑕᒪᐧᐃᐧᑲ ᑭᐧᐃᒋᐧᐊᑲᓇᒃ ᑫᒪ  
  ᑭᑎᓇᐧᐁᒪᑲᓇᒃ
ᐧ  ᒋᐅᒋᑕᑎᐸᒋᒧᑕᑎᔦᒃ ᑯᑕᑭᔭᒃ ᑲᐅᓂᑭᐃᑯᒪᐧᐃᐧᐊᒡ
ᐧ  ᒋᑕᐧᑭᔭᓐ ᑫᒪ ᑭᓂᑯ ᒋᒪᒋᑐᔭᓐ ᐅᓂᑭᐃᑯᒪᐧᐃ  
  ᒪᐧᐊᒋᐃᑎᐧᐃᓐ (ᐱᓴᓐ ᐃᑯ ᐊᐧᐃᔭ ᐅᐧᐊᑲᐃᑲᓂᒃ ᒋᐃᔑ  
  ᒪᒪᐧᐃᔥᑲᔦᑭᐸᓐ)
ᐧ  ᒋᓇᓇᑐᑭᑫᓂᒪᒡ ᑭᑕᐱᓄᒋᔑᒻ ᑲᔦ ᐊᓂᓐ ᐁᓂᔑᐱᒥᑭᒡ

ᑫᐃᔑᒋᑫᔭᓐ ᐊᓄᑲᓇᐧᑕ ᑎᐯᓐᒋᑫᐧᐃᓂᒃ 
ᑲᑕᔑᒪᓀᓂᒥᑎᓇᓂᐧᐊᓂᒃ ᑲᐱᐅᒋᐧᐊᒡ ᐊᐱᓄᒋᔕᒃ

ᐧ  ᑫᐅᒋᓂᓯᑕᐧᐃᓇᒧᐧᐊᒡ ᒋᐅᓇᑐᔭᓐ ᑫᐱᒥᓂᔕᐊᒧᐧᐊᒡ
ᐧ  ᑌᐧᐯᐧᐃᓂᒃ ᐃᓇᑫ ᒋᐃᔑᑲᓇᐧᐊᐸᒪᐧᑕ
ᐧ  ᐅᒋᑲᓇᐧᐁᑕᓐ ᐁᑲ ᓂᐱᐧᐊ ᑫᐅᒋᒥᑯᔥᑲᒋᓭᓯᓄᒃ
ᐧ  ᒋᑲᑲᓱᒪᐧᑕ ᐧᐁᐧᐁᓂ ᒋᐅᑕᒥᓄᐧᐊᒡ
ᐧ  ᐧᐃᑐᑲᐧᐃᒃ ᒋᐅᒋ ᓂᓯᑕᐧᐁᑕᒧᐧᐊᒡ ᑫᐃᔑᐊᓄᑲᑕᒧᐧᐊᒡ  
  ᑲᐃᓀᑕᒧᐧᐊᒡ
ᐧ  ᑭᑭᓄᐊᒪᐧᐃᒃ ᐊᓂᓐ ᑫᐊᓂᔑᑎᐸᐸᒥᑎᓱᒡ
ᐧ  ᒋᐧᐊᐸᑕᐊᒡ ᑫᐊᓄᒋᑌᐸᑫᓂᒧᒡ
ᐧ  ᔑᓐᑭᔥᑲᒪᐧᐃᒃ ᒋᐊᐸᒋᑐᓯᐧᑲ ᒥᑲᓱᐧᐃᓂ
ᐧ  ᑭᑭᓇᐧᐊᐸᑕᐃᒃ ᑫᑐᑕᒧᐧᐊᒡ ᒋᒪᒥᐧᓇᑐᐧᐊᒡ ᑫᑯᓐ  
  ᑲᐅᒋᒪᔐᓐᑕᒥᐃᑎᓇᓂᐧᐊᒃ
ᐧ  ᑭᑭᓇᐧᐊᐸᑕᐃᒃ ᑫᑐᑕᒧᐧᐊᒡ ᑫᑯᓐ  
  ᑲᐃᔑᒥᑯᔥᑲᒋᓭᐧᐊᑫᑕᒧᐧᐊᒡ
ᐧ  ᑭᑭᓇᐧᐊᐸᑕᐃᒃ ᑎᐱᓇᐧᐁ ᐅᐱᒪᑎᓯᐧᐃᓂᒃ  
  ᑫᐃᔑᐊᔭᐧᑲᒥᐃᑎᓱᒡ

ᑭᑕᑲᔥᑭᑐᓐ ᒋᑭᐧᐃᑐᑲᐧᐊᑎᐸᓐ ᐊᐱᓄᒋᔥ ᒋᐧᑫᑭᓭᓂᒃ 
ᐅᐱᒪᑎᓯᐧᐃᓐ.

ᐅᐅᐧᐁ ᒪᓯᓇᐃᑲᓐ ᑲᑭᐅᒋᐅᔑᒋᑲᑌᒃ
ᒪᒪᐤ ᐃᐧᑫᐧᐊᒃ ᐧᐃᒋᐃᐧᐁᐧᐃᓐ

ᑲᒥᓄᔭᒪᑲᑭᓐ ᑎᐯᓐᒋᑫᐧᐃᓇᓐ ᑲᒥᓄᔭᒪᑲᑭᓐ ᐅᑕᑲᓀᓯᐧᐃᓇᓐ 
ᑲᐅᒋᐧᐃᒋᒋᑲᑌᑭᓐ

ᐅᓐᑌᕆᐅ ᐅᑭᒪᐧᐃᓂᒃ ᑭᐅᒋᐸᑭᑎᓇᑲᓂᐧᐃ ᔓᓂᔭ. ᒪᒪᐤ ᐃᐧᑫᐧᐊᒃ ᐧᐃᒋᐃᐧᐁᐧᐃᓐ ᑭᐅᒋᐅᔑᒋᑲᑌᐧᐊᓐ ᐅᐅᒪ ᑲᐧᐃᓐᑌᑭᓐ ᑲᔦ ᑲᐧᐃᓐ ᐅᓐᒋᒪᑲᓯᓄᐧᐊᓐ ᐅᓐᑌᕆᐅ ᐅᑭᒪᐧᐃᓂᒃ.

ᐊᐱᓄᒋᔕᒃ ᑫᐧᐃᓇᐧᐊ ᐁᔥᑲᒻ ᐃᔑᓭᐧᐊᒃ 
ᐁᐅᒋᓂᑕᒪᔑᑐᑕᐧᐃᐧᑕ.

ᐧ ᒥᑲᓂᑯᐧᐃᓐ ᐸᐸᑭᑌᐅᑯᐧᐃᓐ
ᐧ ᐱᔑᐧᑲᒋᑐᑕᑯᐧᐃᓐ
ᐧ ᒧᔑᐅᐧᐃᓂᒃ ᑲᐅᒋᓇᓀᑲᒋᑐᑕᐧᐃᐧᑕ
ᐧ ᐁᑲ ᐧᐁᐧᐁᓂ ᐁᑲᓇᐧᐁᑕᑯᓯᓯᐧᑲ

ᓂᐱᐧᐊ ᐅᑐᒋᐧᐃᓴᑲᐅᑯᓇᐧᐊ ᐊᐱᓄᒋᔕᒃ ᑲᓄᓐᑕᒧᐧᐊᒡ ᑲᔦ 
ᑲᐧᐊᐸᑫᐧᐊᒡ ᑲᒥᑲᑎᓇᓂᐧᐊᑎᓂᒃ. ᒥᐱᑯ ᐃᐃᒪ ᐁᐅᒋᐧᐃᓴᑲᐅᑯᐧᐊᒡ 
ᑲᒥᑲᑎᓇᓂᐧᐊᑎᓂᒃ ᑕᐱᔥᑯ ᐱᑯ ᑲᐸᑭᑌᐅᐧᑕ ᐁᐱᑕᐱᓇᓂᑯᐧᐊᒡ. 
ᐧᐃᓐᑫ ᐅᐧᐊᑫᐧᐃ ᓂᓯᑕᐧᐁᑕᓇᐧᐊ ᐊᐱᓄᒋᔕᒃ ᑲᔦ ᐅᐧᐊᑫᐧᐃ 
ᑭᑫᓐᑕᓇᐧᐊ ᑲᒥᑲᑎᓇᓂᐧᐊᓂᒃ ᑲᐃᔑᑕᐧᐊᒡ.
 
ᐁᔑᔭᐧᐊᒡ ᐊᐱᓄᒋᔕᒃ ᑲᐧᐊᐸᓐᑫᐧᐊᒡ ᑲᒥᑲᑎᓇᓂᐧᐊᓂᒃ:

ᑲᐧᐃᓐ ᐧᐁᐧᐁᓂ ᑭᓂᐸᓯᐧᐊᒃ (ᓭᑲᐸᑕᒧᒃ, ᑲᐧᐃᓐ ᒋᑲᔥᑭᑐᒡ ᒋᓂᐸᒡ)

ᐊᓂᑲᔕᑎᓯ (ᐧᐃᒥᑲᓱ, ᐧᐃᒪᓀᒋᑫ)

ᐅᑲᑐᓐ ᑲᐃᓇᒪᒋᐅᒡ ᐅᒧᔑᐅᐧᐃᓐ (ᑲᐧᐃᓐ ᐅᐧᐃᐯᐧᔕᐸᒪᓯᓐ ᐊᐧᐃᔭᓐ, 
ᑲᐧᐃᓐ ᐅᐧᐃᑕᓯᓐ ᑲᐃᓀᑕᒃ)

ᐅᓇᓇᐱᓇᓐ ᑲᐊᐃᔑᓇᒃ ᑲᒥᑲᑎᓇᓂᐧᐊᑎᓂᒃ (ᑲᐃᔑᓇᒃ ᐃᑯ 
ᐁᓂᑐᑕᒃ)

ᑌᐧᐃᔥᑎᐧᑲᓀ, ᑌᐧᐃᒥᓴᑌ (ᐊᑯᓯᒪᓐᒋᐅ, ᐱᔑᔑᒃ ᐧᐃᓴᑫᓐᑕᒻ)

ᑲᐧᐃᓐ ᐅᑲᔥᑭᑐᓯᓐ ᑫᑯᓐ ᒋᐊᓄᑲᑕᒃ (ᐅᑭᑭᓄᐊᒪᑯᐧᐃᓐ, ᑲᐃᔑᑕᒡ 
ᐅᑕᓄᑭᐧᐃᓇᓐ)

ᑲᐧᐃᓐ ᑭᓇᑲᓇᑲᓂᐧᐃᓯᓐ (ᑲᐧᐃᓐ ᐅᒥᐧᓀᑕᓯᓐ ᒋᓇᑲᓂᑯᒡ ᐅᓂᑭᐃᑯᓐ)

ᑲᐧᐃᓐ ᐅᐧᐃᐯᐧᔕᐸᒪᓯᓐ ᐊᐧᐃᔭᓐ ᑫᒪ ᑲᔦ ᑫᑯᓐ ᑲᐃᔑᒋᑫᓇᓂᐧᐊᓂᒃ 
ᐁᐅᒋᑭᐧᐁᔦᓐᑕᒧᓭᒡ ᑲᒥᑲᑎᓇᓂᐧᐊᑎᓂᒃ

ᐧᐃᓐᑫ ᐅᑯᑕᓐ ᒋᓇᑲᓇᑲᓂᐧᐃᒡ, ᓭᑭᓯ ᑫᑯᓐ ᒋᐃᔑᓭᒡ

ᑲᐧᐃᓐ ᐅᑕᐯᓂᒧᐧᐃᓂᓯᓐ, ᑯᑕᒋ

ᑲᒥᑎᑐᐧᐊᒡ ᐊᐱᓄᒋᔕᒃ ᓂᑕᒪᒋᐸᐃᑎᐧᐊᒃ, ᑲᑭᐧᐊᔥᐧᑫᔥᑲᑫᒪᑲᓂᒃ 
ᐅᑕᓂᐅᑕᐱᓇᓇᐧᐊ, ᐧᐁᐧᐃᑉ ᓄᒋᐃᑎᐧᐊᒃ, ᐧᐃᑲᐧᑫ ᓂᓯᑎᓱᐧᐊᒃ, 
ᒪᒪᔑᐧᐃᓂᒃ ᐃᓇᑫ ᐊᓂᑐᑕᒧᒃ

ᐊᐱᒋ ᑫᑯᓐ ᐅᒋᐧᐊᑫᐧᐃ ᐃᔑᓭᐧᐊᒃ ᐊᐱᓄᒋᔕᒃ ᑲᓂᑕᒥᑲᑎᓇᓂᐧᐊᓂᒃ 
ᑲᑕᔑᐅᒻᐱᑭᐃᐧᑕ.

ᐱᓂᔥ ᐊᐸᓐ ᑫᐧᐃᓐ ᐊᐱᓄᒋᔥ ᐊᓂᒪᔑᑐᑕᐧᐊᑲᓂᐧᐃ ᑲᓂᑕᐃᔑ 
ᒥᑲᑎᓇᓂᐧᐊᓂᒃ ᑲᐃᔑᑕᒡ.

ᐸᐯᒋᑭᐧᐊᒃ ᐊᐱᓄᒋᔕᒃ ᑲᓂᑕᐃᔑ ᒥᑲᑎᓇᓂᐧᐊᓂᒃ ᑲᑕᔑᐅᒻᐱᑭᐧᐊᒡ.

ᐯᐸᑲᓐ ᐅᑕᓂᐃᔑᔥᑲᑯᓇᐧᐊ ᐯᐸᑲᓐ ᑫᑯᓇᓐ ᑲᐊᓂ ᐊᐃᓇᐱᔑᓄᐧᐊᒡ ᒣᐧᑲ 
ᑭᐊᓂᐱᒥᐅᒻᐱᑭᐧᐊᒡ.

ᑭᔥᐱᓐ ᐱᒥᐊᔭᓱᓇᒪᑭᐸᓐ ᑲᔦ ᒪᔥᑲᐧᐊᑐᔭᒃ ᑭᑎᐯᓐᒋᑫᐧᐃᓂᓇᓐ ᒥᐅᒪ 
ᑫᑭᐅᒋ ᐧᐃᑐᑲᑯᐧᐊᐸᓐ ᐊᐱᓄᒋᔕᒃ ᒋᐱᒥ ᒥᓄᐅᑭᐱᐧᐊᒡ.

ᓂᑯᐧᑕᐧᓴᔦᒃ ᐃᓇᑫ ᑫᑭᐅᒋᒪᔥᑲᐧᐃᓯᐧᐊᐸᓐ ᐊᐱᓄᒋᔕᒃ

ᓴᑫᓂᒥᐧᐁᐧᐃᓐ:  ᒥᐅᒪ ᑫᑭᐅᒋᑲᒋᑎᓇᒃ ᐧᐁᐧᐁᓂ ᒋᐃᔑᑲᓇᐧᐊᐸᒪᒡ ᐅᓂᑭᐃᑯᓐ 
ᑫᒪ ᑲᔦ ᑲᑲᓇᐧᐁᓂᒥᑯᒡ

ᑲᓇᐧᐁᓂᒥᑎᓱᐧᐃᓐ:  ᐅᑲᑲᔥᑭᑐᓐ ᒋᑭᐱᑎᓂᑎᓱᒡ ᓄᒋᑯ ᑫᑯᓐ ᒋᐅᑕᐱᓇᒪᓱᒡ, 
ᐅᑲᑲᔥᑭᑐᓐ ᒋᓂᓯᑐᒪᒋᑐᒡ ᑲᐃᓇᒪᒋᐅᒡ ᑕᐱᔥᑯ ᑭᒥᑯᔥᑲᑌᑕᒃ ᑫᒪ 
ᑲᓂᔥᑲᑎᓯᒡ

ᑎᐯᓐᑕᑯᓯᐧᐃᓐ:  ᒋᐧᐊᐧᐃᒋᐧᐊᒡ ᑲᔦ ᒋᑕᐧᑭᒡ ᑫᑯᓐ ᑲᑐᑕᒧᐧᐊᒡ 
ᑲᑕᔑᐅᐱᑭᐊᑲᓂᐧᐃᒡ

ᑭᑎᒪᑫᓂᒥᐧᐁᐧᐃᓐ:  ᐅᑭᑫᓐᑕᓐ ᐊᓂᓐ ᐊᐧᐃᔭᓐ ᑲᐃᓇᒪᒋᐅᓂᒡ, 
ᑲᐃᔑᐊᓐᑕᐧᐁᑕᒥᓂᒡ, ᑲᐃᔑᒥᐧᓀᑕᒥᓂᒡ, ᑲᐃᔑᐅᒪᔥᑲᐧᐃᓯᓂᒡ, 
ᑲᐃᔑᑭᒋᓀᑕᒥᓂᒡ

ᔑᐯᓂᒥᐧᐁᐧᐃᓐ:  ᒋᓂᓯᑕᐧᐁᓂᒪᒡ ᑲᔦ ᐁᑲ ᒋᐊᓇᐧᐁᓂᒪᓯᒃ ᐱᑯ ᐊᐧᐁᓀᓇᓐ

ᑭᑌᓂᒥᐧᐁᐧᐃᓐ:  ᒋᑭᒋᓀᑕᒧᐧᐊᒡ ᐅᐱᒪᑎᓯᐧᐃᓂᐧᐊ ᑲᔦ ᒋᑭᑌᓐᒋᑫᒡ

ᐊᐱᓄᒋᔕᒃ ᐅᑐᒋᐧᐃᓴᑲᐅᑯᓇᐧᐊ ᓄᒋᑯ ᑲᐃᓂᐧᑕ. ᒋᑭᐳᓂᑐᔭᑭᐸᓐ 
ᐃᑕᔥ ᑭᑎᑭᑐᐧᐃᓂᓇᓐ ᑲᐧᐃᓴᑲᐅᐧᐁᒪᑲᑭᓐ ᒣᔥᐧᑲᒡ ᐃᑕᔥ ᐃᑭᑐᐧᐃᓇᓐ 

ᑫᐧᐃᒋᐃᑯᐧᐊᒡ ᒋᑭᐊᐸᒋᑐᔭᑭᐸᓐ.

ᒥᐅᓄ ᑎᓄᐧᐃ ᑫᑯᓇᓐ ᑲᐅᒋᓂᓯᑕᐧᐁᑕᑯᓯᒡ ᐊᐱᓄᒋᔥ 
ᐁᒪᔑᑐᑕᐧᐊᑲᓂᐧᐃᒡ:

ᐧ ᐱᔑᔑᒃ ᑕᐱᔥᑯ ᐁᑭᐧᐃᓴᑭᔑᒃ ᐁᔑᓇᑯᓯᒡ (ᐁᐊᐱᓯᓯᒡ,  
 ᐁᑭᒐᑭᓱᒡ)

ᐧ ᑲᐧᐃᓐ ᐅᐧᐃᐯᐧᔕᐸᒪᓯ ᑲᒥᓄᐧᐃᒋᐧᐊᒡ ᑲᔦ ᐅᑎᓇᐧᐁᒪᑲᓇᓐ

ᐧ ᑲᐧᐃᓐ ᐧᐁᐧᐁᓂ ᒋᑲᓇᐧᐁᓂᒪᑲᓂᐧᐃᒡ ᐁᐃᔑᓇᑯᓯᒡ

ᐧ ᐸᑲᓐ ᐁᓂᔑᔭᒡ ᑕᐱᔥᑯ ᓄᒋᐃᑎᐧᐃᓂᒃ ᐁᓂᑐᑕᒃ

ᐧ ᐧᐃᓐᑫ ᐊᓂᒥᑯᔥᑲᑌᑕᑯᓯ (ᑲᐃᔑᑕᒡ, ᑕᑲᔑᑭᑭᓄᐊᒪᑯᓯᒡ)

ᐧ ᓂᔑᑫᓯᐧᐃᓐ (ᑎᐯᓐᒋᑫᐧᐃᓇᓐ ᑲᔦ ᐅᑕᐱᓄᒋᔑᒥᐧᐊ)

ᐅᓂᑭᐃᑯᒪᒃ ᐅᓴᑭᐊᐧᐊᓐ ᐅᑕᐱᓄᒋᔑᒥᐧᐊᓐ, ᑲᔦ 
ᐅᑲᑭᑐᑕᓇᐧᐊ ᐧᐁᐧᐁᓂ ᒋᐅᓂᑭᐃᑯᒪᐧᐃᐧᐊᐸᓐ, ᒋᑭᒋᓀᑕᒧᐧᐊᒡ 
ᑲᐅᓂᑭᐃᑯᒪᐧᐃᐧᐊᒡ, ᒋᑭᑲᔥᑭᑐᐧᐊᒡ ᐧᐁᐧᐁᓂ ᒋᑐᑕᐧᐊᐧᐊᒡ 
ᐅᑕᐱᓄᒋᔑᒥᐧᐊᓐ ᑲᔦ ᐊᓂᓐ ᐧᐁᐧᐁᓂ ᑫᐃᔑ ᐱᒥᐸᒥᐊᐧᐊᒡ.

ᐁᔑᒪᔑᑐᑕᑫᒪᑲᒃ ᓇᓀᑲᒋᑐᑕᑫᐧᐃᓐ:

ᐧ  ᓇᓇᑲᑕᐧᐁᑕᒧᐧᐃᓂᒃ ᐊᓄᒋᒥᔑᓯ

ᐧ  ᐅᑕᓇᒃ ᑲᑭᐱᐃᔑᒪᔑᓭᒡ ᑲᐱᒥ ᒥᑯᔥᑲᒋᐃᑯᒡ ᐅᒧᔑᐅᐧᐃᓂᒃ  
  ᑲᔦ ᐅᓇᓇᑲᑕᐧᐁᑕᒧᐧᐃᓂᒃ ᑫᓯᑲ ᑲᓇᑭᔥᑭᑲᑌᒃ ᓴᓇᑫᑕᒧᐧᐃᓐ ᑫᒪ  
  ᓴᓇᑭᓭᐧᐃᓐ

ᐧ  ᐧᐃᓐᑫ ᐱᑯ ᐅᑐᒋᐧᐊᑫᐧᐃᓴᓇᑫᑕᒥᐃᑯᓐ ᐅᒧᔑᐅᐧᐃᓂᒃ

ᐧ  ᐊᓂᒪᔭᑭᔭ ᑲᔦ ᐅᑕᓂᒪᔑᑐᑕᑯᓐ ᐊᐱᓄᒋᔥ ᑲᐃᔑᓇᓇᑲᑕᐧᐁᑕᒃ  
  (ᑲᐊᓂ ᐊᐃᔑᓇᒃ ᑲᔦ ᑲᐃᓀᑕᒥᐃᑯᒡ ᑲᑕᔑᐅᐱᑭᐊᑲᓂᐧᐃᒡ)

ᐧ  ᑲᐧᐃᓐ ᐧᐁᐧᐁᓂ ᑭᐃᔑᔭᓯ ᐅᑎᓇᑎᓯᐧᐃᓂᒃ ᑲᔦ  
   ᐅᑕᐱᑌᓂᒥᑎᓱᐧᐃᓂᒃ

ᐧ  ᐊᓂᓴᓇᑭᔭ ᐅᑎᔑᔭᐧᐃᓂᒃ (ᑲᐧᐃᓐ ᐊᐧᐃᔭᓐ ᐅᐧᐃᐯᐧᔕᐸᒪᓯ,  
  ᐅᓇᓂᓴᓂᓇᑯᑐᓐ ᐅᐱᒪᑎᓯᐧᐃᓐ)

ᐧ  ᑲᐧᐃᓐ ᐧᐁᐧᐁᓂ ᒋᑭ ᑭᑭᓄᐊᒪᑯᓯᒡ ᐁᑲ ᐁᑭᐱᒋᓂᑭᑫᑕᓱᓯᒃ


